Қазақстан Республикасының

жалпы білім беретін оқу орындарында 

2009-2010 оқу жылының басталуы туралы


«Білім туралы» Қазақстан Республикасының Заңын іске асыру және 2009-2010 оқу жылының басталуын ұйымшылдықпен өткізу мақсатында БҰЙЫРАМЫН:

1. Облыстық, Астана және Алматы қалаларының білім басқармалары:

1) Қазақстан   Республикасының    жалпы   білім  беретін    ұйымдарының 1-11-сыныптарында оқу процесін ұйымдастыру үшін Қазақстан  Республикасы  Білім    және   ғылым    министрінің   2002   жылғы                       24 қыркүйектегі № 693 бұйрығымен бекітілген Қазақстан Республикасының жалпы білім беретін оқу орындарының базистік оқу жоспарын басшылыққа алсын;


2) оқу процесін ұйымдастыруда «2009-2010 оқу жылында Қазақстан Республикасының жалпы орта білім беретін ұйымдарында ғылым негіздерін оқытудың ерекшеліктері туралы» Қазақстан Республикасы Білім және ғылым министрлігінің әдістемелік-нұсқау хатын пайдалансын;


3) жалпы білім беретін мектептердің 1-11-сыныптарында ғылым негіздерін тереңдете оқытуды ұйымдастыру үшін Қазақстан Республикасы Білім және ғылым министрінің 2002 жылғы 24 қыркүйектегі № 693 бұйрығымен бекітілген Қазақстан Республикасының жалпы орта білім беретін оқу орындарының базистік оқу жоспарының Т-қосымшасын басшылыққа алсын;


4) даму мүмкіндіктері шектеулі балаларға арналған білім беру ұйымдарының  дайындық және 1-12-сыныптарында оқу процесін ұйымдастыру үшін  Қазақстан Республикасы Білім және ғылым министрінің 2009 жылғы  8 шілдедегі № 333 бұйрығымен бекітілген типтік арнайы жалпы білім берудің оқу бағдарламаларын басшылыққа алсын; 

5) дарынды балаларға арналған («Дарын» РҒПО білім беру ұйымдарының желісі) білім беру ұйымдарында оқу процесін ұйымдастыру үшін Қазақстан Республикасы Білім және ғылым министрінің  2003 жылғы   28  маусымдағы  № 457  бұйрығымен  бекітілген  мамандандырылған мектептердің  типтік оқу жоспарын басшылыққа алсын;  

6) Қазақстан Республикасы Тұңғыш Президентінің физика-математика және химия-биология бағыттарындағы интеллектуалдық мектептерінде оқу процесін ұйымдастыру үшін Қазақстан Республикасы Білім және ғылым министрінің 4 желтоқсандағы № 636 бұйрығымен бекітілген Қазақстан Республикасы Тұңғыш Президентінің интеллектуалды мектептеріне арналған оқу бағдарламалары мен  жоспарларын басшылыққа алсын;

7) Қазақстан  Республикасы Үкіметінің 2007 жылғы 27 маусымдағы       № 536 қаулысымен бекітілген Қазақстан Республикасы халқының инвестициялық мәдениеті мен қаржылық сауаттылығын арттырудың        2007-2009 жылдарға арналған бағдарламасын іске асыру бойынша жасалған жұмыс жоспарына сәйкес республиканың жалпы білім беретін мектептерінің 4-11-сыныптарына базистік оқу жоспарының вариативтік бөлігі есебінен:

10-12 жастағы (4-6-сыныптар, «Балдырған») балаларға арналған танымдық ойын нысанында қаржы сауаттылығы элементтері;

13-15 жасар (7-9-сыныптар, «Жеткіншек») балаларға арналған қаржы сауаттылығы негіздері бойынша  факультативтер; 

16-17 жасар (10-11-сыныптар, «Жасөспірім») жасөспірімдерге арналған қаржылық білім негіздері бойынша пән немесе практикалық сабақтар енгізілсін;

8) Қазақстан Республикасы Президентінің «Терроризм мен экстремизм көріністерінің алдын алу және тыю жөніндегі шаралар туралы» 2000 жылғы                        10 ақпандағы № 332 Жарлығын іске асыру үшін және оқушылардың дін туралы саяси мәдени білімдерін қалыптастыру мақсатында жалпы білім беретін мектептердің 9 сыныптарына базистік оқу жоспарының вариативтік бөлігі есебінен аптасына 1 сағат «Дін тану негіздері» факультатив сабағы енгізілсін;

9) 2009 жылғы  1  қыркүйек - Білім күні барлық жалпы орта білім беретін ұйымдарда Қазақстан Республикасының Конституциясы күніне арналған  «Менің Қазақстаным – менің болашағым» («Мой Казахстан – мое будущее»)  тақырыбында  сабақ  өткізсін;

 10) Қазақстан Республикасы Білім және ғылым министрінің             2008 жылғы 16 шілдедегі № 421 бұйрығының 2-тармағын іске асыру жұмыстарын жалғастырсын.


2. Мемлекет басшысының 2006 жылғы 13 қаңтарда Қазақстан Республикасы Қауіпсіздік кеңесінің отырысында берген тапсырмасын орындау үшін және  «Қазақстан Республикасы білім беру ұйымдарында көлік құралдарын жүргізушілерді даярлау  туралы» Қазақстан Республикасы Білім және ғылым министрінің 2009 жылғы 24 маусымдағы  № 313 бұйрығына сәйкес 2009-2010 оқу жылынан бастап республиканың жалпы білім беретін мектептерінің 10-11-сыныптар оқушылары арасында көлік құралдарын жүргізушілерді даярлау курстары енгізілсін.

3. Жалпы білім беретін мектептерде оқу сабақтары 1 қыркүйектен басталады. Оқу жылының ұзақтығы мектепалды дайындық сыныптарында – 32 оқу аптаны, бірінші сыныптарда – 33 оқу аптасын,  2-11-сыныптарда – 34 оқу аптасын құрайды. Оқу жылы барысында каникулдар:

  1-11-сыныптарда:

- күздік каникул – 8 күн (5-нен 12 қарашаны қоса алғанда), қысқы –        10 күн (30 желтоқсаннан  8 қаңтарды қоса алған аралықта),  көктемгі – 12 күн (21 наурыздан 1 сәуірді қоса алған аралықта);

  мектепалды даярлық сыныптарында:

- күзгі каникул – 8 күн (5-12 қараша аралығында), қысқы – 14 күн          (28 желтоқсаннан 10 қаңтар аралығында),  көктемгі – 15 күн (21 наурыздан        4 сәуірді қоса алған аралықта);

- бірінші сыныптың оқушылары үшін оқу жылында қосымша апталық каникул белгіленеді. 

 4. Орта білім департаменті (М.Т. Санатова), облыстық, Астана және Алматы қалаларының білім басқармалары республиканың жалпы білім беретін мектептерін 2, 9-сыныптардың қайтадан  басылып  шығарылған  жаңа буын оқулықтарымен,  сондай-ақ Қазақстан  Республикасы  Білім  және  ғылым  министрінің  2009  жылғы  3  сәуірдегі  № 160,  2009  жылғы             14 мамырдағы  №  217  бұйрықтарымен бекітілген 2009-2010 оқу жылында жалпы орта білім беру ұйымдарында пайдалануға рұқсат етілген оқу басылымдарының тізбесіне сәйкес қорландыру циклі бойынша оқулықтармен қамтамасыз етсін.


5. Осы бұйрықтың орындалуын бақылау Қазақстан Республикасы Білім және ғылым вице-министрі  К.Н. Шәмшидиноваға жүктелсін.


Министр                                                                             Ж. Түймебаев

